
აჭარის ავტონომიური რესპუბლიკის
უმაღლესი საბჭოს ადამიანის უფლებათა დაცვის

საკითხთა კომიტეტის თავმჯდომარეს
ბატონ ცოტნე ანანიძეს

 
ასლი _ ნესტან ანანიძეს

ელფოსტა: Nestan.ananidze105@law.tsu.edu.ge
 

ბატონო ცოტნე,
 
აჭარის ავტონომიური რესპუბლიკის განათლების, კულტურისა და სპორტის სამინისტროში,
2022 წლის 15 ნოემბრის N09-02-12-ა/726 (სამინისტროში რეგისტრ. N1458534)
კორესპონდენციით, აჭარის ავტონომიური რესპუბლიკის უმაღლესი საბჭოდან
განსახილველად გადმოიგზავნა მოქალაქე ნესტან ანანიძის პეტიცია ,,აჭარის ავტონომიური
რესპუბლიკის ტერიტორიაზე არსებული მუსლიმური საკულტო ნაგებობების კანონით
დადგენილი წესით აღრიცხვის, შესწავლის და სარეაბილიტაციო სამუშაოების ჩატარების
შესახებ“.
აღნიშნული პეტიციის განხილვის მიზნით, ადამიანის უფლებათა დაცვის საკითხთა
კომიტეტის 15.11.2022 წ. სხდომაზე გამოთქმული მოსაზრებების გათვალისწინებით,
სამინისტროს სისტემაში შემავალი სსიპ - აჭარის კულტურული მემკვიდრეობის დაცვის
სააგენტოდან გამოთხოვილ იქნა შესაბამისი ინფორმაცია.
სსიპ - აჭარის კულტურული მემკვიდრეობის დაცვის სააგენტოს 06.12.2022 წ. N1458534
წერილის თანახმად აჭარის ავტონომიური რესპუბლიკის ადმინისტრაციულ ტერიტორიაზე
არსებობს 28 მეჩეთი, 26 ეკლესია და 2 სინაგოგა, რომელთაც გააჩნია კულტურული
მემკვიდრეობის უძრავი ძეგლის სტატუსი. მათი გარკვეული ნაწილი ავარიულ
მდგომარეობაშია და ეტაპობრივად ხდება შესწავლა, პროექტირება და შემდგომ
რეაბილიტაცია.
2022 წელს სააგენტოს მიერ შესყიდულ იქნა ქედის მუნიციპალიტეტში, ზვარესა და ძენწმანის
მეჩეთების რეაბილიტაციის პროექტი, რის შემდეგაც მოხდა მეჩეთების სარეაბილიტაციო
სამუშაოების შესყიდვა. შექმნილი კლიმატური პირობებიდან გამომდინარე, შემსყიდველმა



ვერ უზრუნველყო სარეაბილიტაციო სამუშაოების წარმოება, რის გამოც 2023 წლისთვის
იგეგმება ზვარესა და ძენწმანის მეჩეთების სარეაბილიტაციო სამუშაოების ხელახლა
შესყიდვა.
რამდენიმე ძეგლს ეტაპობრივად უტარდებოდა მცირე სარეაბილიტაციო სამუშაოები:
ა) ქობულეთის მუნიციპალიტეტში, ხალას მეჩეთში ჩატარდა ინტერიერის სარეაბილიტაციო
სამუშოები;
ბ) კვირიკესა და ზვარეს მეჩეთებში გამოიცვალა სახურავის კონსტრუქცია და ბურული;
გ) ჭინკაძეების მეჩეთში გამოიცვალა სახურავი და ჩატარდა ინტერიერის სარეაბილიტაციო
სამუშაოები;
დ) ბათუმის ორთა მეჩეთს, რომელიც მდებარეობს ქალაქ ბათუმში, ჩკალოვის ქ. №6-ში, 2022
წელს ჩაუტარდა სრული სარეაბილიტაციო სამუშაოები;
ე) დიდაჭარაში, მე-19-ე საუკუნეში აშენებული ხის მეჩეთი 2006 წელს გადატანილი იყო
ხულოს მუნიციპალიტეტის სოფელ საციხურში და მას შემდგომ ეწოდებოდა საციხურის
მეჩეთი. სანაცვლოდ, დიდაჭარაში მოგვიანებით აშენდა ქვის ახალი მეჩეთი, რომელსაც აქვს
ძეგლის სტატუსი და დღეისთვის არ საჭიროებს რეაბილიტაციას.
სსიპ - აჭარის კულტურული მემკვიდრეობის დაცვის სააგენტოს მიერ კულტურული
მემკვიდრეობის ძეგლებზე განხორციელებული მონიტორინგისა და მათი მდგომარეობის
შესწავლის საფუძველზე შეიძლება ითქვას, რომ დამაკმაყოფილებელ მდგომარეობაშია
ქობულეთის მუნიციპალიტეტში მდებარე ხუცუბნისა და ქვედა დაგვის მეჩეთები, ქედის
მუნიციპალიტეტში მდებარე ახოს, გეგელიძეების, გულების, ბზუბზუს, კოლოტაურის,
უჩხითის, ქვედა მახუნცეთის, ცხმორისისა და კოკოტაურის მეჩეთები და ხულოს
მუნიციპალიტეტში მდებარე ღორჯომის, ბეღლეთისა და მარადიდის მეჩეთები.
რაც შეეხება ქედის მუნიციპალიტეტში მდებარე აბუქედას, დოლოგნის, ვარჯანისის,
კვაშტისა და წონიარისის მეჩეთებს, რომლებიც ხით იყო ნაგები, სამწუხაროდ დაინგრა და
დღეისთვის შემორჩენილი არ არის.
არსებობს ცნობა ქედის მუნიციპალიტეტის სოფელ მილისში მდებარე მეჩეთის დაწვის
შესახებ, თუმცა მოგვიანებით აქაც აშენდა ქვის მეჩეთი, რომელსაც კულტურული
მემკვიდრეობის ძეგლის სტატუსი აქვს.
რაც შეეხება სხვა საკულტო ნაგებობების მდგომარეობას:
ერთ-ერთი სინაგოგა მდებარეობს ქალაქ ბათუმში, 9 მარტის ქ. №6-ში და მისი მდგომარეობა
მძიმეა, სინაგოგის ნაწილიღაა შემორჩენილი, ხოლო მეორე, კულტურული მემკვიდრეობის
ძეგლის სტატუსის მქონე სინაგოგა მდებარეობს ქალაქ ბათუმში, ვაჟა-ფშაველას ქ. №33-ში,
რომლის რეაბილიტაცია განხორციელდა 2022 წელს.
ამ ეტაპზე ქალაქ ბათუმში, დ. თავდადებულის ქ. №51-ში მიმდინარეობს ღვთისმშობლის
შობის სახელობის ეკლესიის ნაწილობრივი რეაბილიტაცია. აღნიშნული კულტურული
მემკვიდრეობის ძეგლს 2020-2021 წლებში ჩაუტარდა ფრესკების რესტავრაცია.
2022 წელს დაიწყო ქობულეთის მუნიციპალიტეტის სოფელ ხინოში მდებარე ხინოწმინდის
ეკლესიის სარეაბილიტაციო სამუშაოები, რომელიც დასრულდება 2023 წლისთვის.
წმ. თეოდორე აჭარელის სახელობის ეკლესიას, რომელიც მდებარეობს ქალაქ ბათუმში, კ.
გამსახურდიას ქ.№35-ში, 2021 წელს ჩაუტარდა სრული სარეაბილიტაციო სამუშაოები.
წმ. ნიკოლოზის სახელობის ეკლესიას, რომელიც მდებარეობს ქალაქ ბათუმში, ფარნავაზ
მეფის ქ. №20-ში, 2004 წელს ჩაუტარდა რეაბილიტაცია და 2022 წელს სააგენტომ შეისყიდა
სახურავის კონსტრუქციისა და ბურულის ცვლილების პროექტი, რომლის განხორციელება
იგეგმება მომავალი წლისთვის.
2014 წელს რეაბილიტაცია ჩაუტარდა ქ. ბათუმში, რუსთაველის ქ. №26/ვაჟა-ფშაველას ქ.
№3-ში მდებარე წმინდა ბარბარეს სახელობის ეკლესიას, რომელიც მთლიანად შეიმოსა ძველი



ქართული ხუროთმოძღვრებისთვის დამახასიათებელი ორნამენტით შემკული თბილი,
ყვითელი ფერის ქვის პერანგით.
ხელვაჩაურის მუნიციპალიტეტში, სარფში მდებარე წმინდა იოანე ღვთისმეტყველის
სახელობის ეკლესია მძიმედ იყო დაზიანებული და 2012 წლისთვის ჩაუტარდა
რეაბილიტაცია.
ხულოს მუნიციპალიტეტის სოფელ ყინჩაურში მდებარე სხალთის მცირე ეკლესია, რომელიც 

 2013 წელს აღდგა.მხოლოდ გეგმის დონეზე იყო შემორჩენილი,
რაც შეეხება ეკლესიებს, რომელთა მდგომარეობა რთულია და საჭიროებს რეაბილიტაციას,
მათ მიეკუთვნება: ქობულეთის მუნიციპალიტეტის სოფელ ქვედა სამების ნაეკლესიარი;
ქედის მუნიციპალიტეტის სოფელ ზენდიდის ნაეკლესიარი; შუახევის მუნიციპალიტეტის
სოფელ წაბლანას ნაეკლესიარი; ხულოს მუნიციპალიტეტის სოფელ კვატიას ნაეკლესიარი;
სოფელ ვერნების ნაეკლესიარი; სოფელ კალოთას ნაეკლესიარი და სამსხვერპლო; სოფელ
საციხურის ნაეკლესიარი.
სსიპ აჭარის კულტურული მემკვიდრეობის დაცვის სააგენტოს მიერ კულტურული
მემკვიდრეობის ძეგლებზე განხორციელებული მონიტორინგისა და მათი მდგომარეობის
შესწავლის საფუძველზე შეიძლება ითქვას, რომ დამაკმაყოფილებელ მგომარეობაშია:
ქობულეთის მუნიციპალიტეტის სოფელ დაგვაში მდებარე წმ. მარიამის სახელობის ეკლესია;
სოფელ ზედა კვირიკეში მდებარე წმ. კონსტანტინეს სახელობის ეკლესია; სოფელ ზედა
აჭყვაში მდებარე წმ. გიორგის სახელობის ეკლესია; სოფელ ზედა კვირიკეში მდებარე წმ.
კონსტანტინეს და წმ. ელენეს სახელობის ეკლესია; ხელვაჩაურის მუნიციპალიტეტის სოფელ
ახალშენში მდებარე ფერისცვალების ეკლესია; სოფელ ჩაისუბანში მდებარე ჩაისუბნის
გუმბათიანი ეკლესია;   სოფელ სამებაში მდებარე სამების ეკლესია; სარფის წმ. იოანე
ღვთისმეტყველის ეკლესია; ხულოს მუნიციპალიტეტის სოფელ ყინჩაურში მდებარე
სხალთის ეკლესია,  ქალაქ ბათუმში, კ. გამსახურდიას ქ. №23-ში მდებარე გრიგორიანული
ეკლესია.
დამატებით წარმოგიდგენთ აჭარის ავტონომიური რესპუბლიკის ადმინისტრაციულ
ტერიტორიაზე არსებული კულტურული მემკვიდრეობის უძრავი ძეგლის სტატუსის მქონე
საკულტო ნაგებობების ჩამონათვალს. 
 
დანართი _ 1 (ერთი) ფურცელი
 
პატივისცემით,
 

მაია ხაჯიშვილი
მ ი ნ ი ს ტ რ ი

